
				এই পৃষ্ঠাটোৰ বৈধকৰণ হৈছে
৪৪
দিহা নামৰ সম্ভাৰ





যে ভকতিক যেবে নহয় ব্যভিচাৰ।

পাষানৰ ৰেখা যোব বচন নিশ্চয়,

হেন জানি ভকতিক ধৰা ধনঞ্জয়॥

সমস্ত ধৰ্ম্মকে বিদুৰৰে পৰিহৰি,

ভাৱিয়ো মোহোৰ নাম মহাযত্ন কৰি।

মোৰ বাক্য সুদৃঢ় বিশ্বাসে সখি স্মৰি,

আন দেৱ ধৰ্ম্ম মানে কাহাৰো নাদৰি॥

পৰম সুদৃঢ় নাওঁ নামেসে আমাৰ,

সংসাৰ সাগৰে মই সুজান কাণ্ডাৰ।

একে একে নামে মোৰ জগত উদ্ধাৰ,

স্মৰণতে কৰে পাপ সমস্ত সংসাৰ॥

যিটো কথা কওঁ সখি আত কোন চিত্ৰ,

কোটি কোটি তীৰ্থে যাক নকৰে পবিত্ৰ।

কোটি প্ৰায়চিত্ত আচৰিলে নাহি শুদ্ধি,

মোহোৰ নামেসে মাত্ৰ হোৱে মহা সিদ্ধি॥







ভাঙনি ঘোষাঃ-






এক দেৱ এক সেৱ কৃষ্ণসে বান্ধৱ।

প্ৰকৃতি পুৰুষ দুয়ো নিয়ন্তা মাধৱ॥







পদঃ-






শুনিয়োক সৰ্ব্বজন কৃষ্ণৰ চৰিত্ৰ,

আত পৰে আন পুণ্য নাহিকে কলিত।

অন্য ধৰ্ম্ম কৃষ্ণৰ লগত গুচি গৈলা,

